
მაია მიმინოშვილი
1998 წლიდან მუშაობს საგანმანათლებლო შეფასების სფეროში. იყო მსოფლიო ბანკის განათლების გარდაქმნისა და განმტკიცების პროექტის შეფასების კომპონენტში მათემატიკის ჯგუფის ხელმძღვანელი, შემდეგ შეფასების კომპონენტის ხელმძღვანელი. მის სახელს უკავშირდება საგანმანთლებლო შეფასების სფეროში აღიარებული, საქართველოში ერთ-ერთი ყველაზე წარმატებული პროფესიონალური ორგანიზაციის - შეფასებასა და გამოცდების ეროვნული ცენტრის - შექმნა, რომლის დირექტორიც იყო დაარსების დღიდან 2018 წლამდე. მისი ხელმძღვანელობით შეიქმნა და დაინერგა ახალი საგამოცდო მოდელები - ერთიანი ეროვნული გამოცდები, მასწავლებელთა სასერტიფიკაციო გამოცდები, საატესტატო გამოცდები. მისივე ხელმძღვანელობით საქართველოში პირველად ჩატარდა საერთაშორისო და სახელმწიფო შეფასებები, ნაციონალური კონფერენციები საგანმანათლებლო კვლევების შედეგებსა და მიგნებებზე, საფუძველი ჩაეყარა ,,შავი ზღვის საერთაშორისო საგანმანათლებლო კონფერენციას“ (რომელიც ჩატარდა 2006, 2009, 2014 და 2017 წლებში). 2017 წელს იყო საგანმანათლებლო შეფასების საერთაშორისო ასოციაციის 43-ე საერთაშორისო კონფერენციის ბორდის ხელმძღვანელი. 
2023 წლიდან არის საგანმანათლებლო კვლევების ეროვნული ცენტრის დირექტორი.

აქვს დოქტორის ხარისხი ფიზიკა-მათემატიკის მეცნიერებებში. დაამთავრა თბილისის ივ. ჯავახიშვილის სახელობის სახელმწიფო უნივერსიტეტის მექანიკა-მათემატიკის ფაკულტეტი; მუშაობდა ა.რაზმაძის სახელობის მათემატიკის ინსტიტუტში მეცნიერ-თანამშრომლად, საქართველოს ტექნიკური უნივერსიტეტში უმაღლესი მათემატიკის კათედრის დოცენტად.

